
 Mit dem Verlag ist vor den Aufführungen ein Aufführungsvertrag 
abzuschliessen, der festhält, wo, wann, wie oft und zu welchen 
Bedingungen dieses Stück gespielt werden darf. 

 

 Auch die Aufführung einzelner Teile aus diesem Textheft ist 

Rena Kolb 

Kapitän Flints 
Gheimnis 
Es Piratenabentüür für Unter- bis Mittelstuefe 
mit Seemanns(uus)bildig 
 
 
 
 
 
Besetzung etwa 35 Kinder 
Bild ein Piratenschiff 
 
 
 
«Damit dir wüsst, uf was dihr öich ylöt: Die Reis isch ke 
Spaziergang!» 
Kapitän Donnerschlag ist auf der Suche nach dem 
sagenumwobenen Schatz des verstorbenen Kapitän Flint. 
Dazu muss er sich aber zuerst eine Schiffsmannschaft 
anheuern, die mehr als nur Seemannsgarn spinnen kann. 
«De wei mir dä Schatz hole!» 

Gewidmet der Primarschule Oeschenbach und 
der Basisstufe Oeschenbach-Kleindietwil, mit 
speziellem Dank an das Lehrerinnenkollegium. 

 
Personen 

Kapitän Donnerschlags Mannschaft: 
Donnerschlag > Kapitän 
Pirat A wie Achtern > Geschützmeister 
Pirat B wie Balanciere > Takler 1 (mit Katze) 
Pirat C wie Vitamin C > Schiffsjunge 1 
Pirat D wie Deck > Schiffsjunge 2 
Zwillinge E wie Entern > Takler 2+3 
Pirat F wie Fegbürste > Schiffsjunge 3 
Pirat G wie Gumpe > Takler 4 
Pirat H wie Heuer > Schatzmeister 
Pirat I wie Imbiss > Kombüsen-Chef 
Pirat J wie Jakobsleiter > Ausguck 1 
Pirat J2 wie Jakobsleiter > Ausguck 2 
Pirat K wie Kombüse > Hilfskoch 1 
Pirat L wie Lot > Takler 5 
Pirat M wie Mast > Schiffsjunge 4 
Pirat N wie Navigation > Logbuch-Führer 
Pirat O wie Offizier > Steuermann 
Pirat P wie Purzelbaum > Schiffsjunge 5 
Katze 
Papagei 
 
Einer der Piraten ist der Flint-Pirat. Er gehörte früher als Schiffsjunge 
zu Flints Mannschaft. 
In der Sternenhimmelszene sind zwei Piraten als Wache1+2 im Einsatz 
und ein zusätzlicher als Kleiner Pirat. 

Des seligen Kapitän Flints Mannschaft: 
 
Pirat Qu wie Quartier > Quartiermeister 
Pirat R wie Rah > Takler 6 
Pirat S wie Signalgast > Signalgast 
Pirat T wie Tau  > Takler 7 
Pirat U wie Unsinn > Hilfskoch 2 
Pirat V wie Verstärkung > Bootsmann 
Pirat W wie Wanten > Takler 8 
 
Ratten  Tanzgruppe 
 
Ausser Kapitän Donnerschlag erfinden alle Piraten entsprechend ihrem 
zugeteilten Anfangsuchstaben ihren Namen selbst: Affenzahn, Bono, 
Citrus usw. Die alphabetische Folge verweist auf das Schiffs-ABC, mit 
dem das Seemannswissen der Piraten beim Anheuern getestet wird und 
das auch gleich ihre Tätigkeit definiert. 
Die Nummerierung der Takler & Schiffsjungen ist nicht zwingend. 
Auch können Takler und Schiffsjungen vertauscht werden oder 
einzelne Rollen innerhalb einer Mannschaft zusammengelegt werden. 
Die drei Kapitän Donnerschlag rühmenden Verse am Anfang sind 
mannschaftsunabhängig und können von beliebigen Piraten gesprochen 
werden. 

Bühne 

Ein mit wenigen Requisiten und Kulissen angedeutetes Piratenschiff 
kann sehr wirkungsvoll sein. Dabei erweisen sich Reckstangen als 
dankbare Masten und Rahen. Auch ein Barren bietet klettertaugliche 
Querstangen und gute Möglichkeiten eine Hängematte festzubinden. 
Eine als Segel aufgespannte Plache, Piratenflagge, Wimpels, Seile und 
Strickleiter runden die Schiffszenerie ab. Davon entfernt stellen drei 
unterschiedlich hohe Palmen und eine alte Truhe die Schatzinsel dar. 
 

Requisiten 

2 Signalflaggen 
2 Fernrohre 
1 Schatzkarte 
1 Handlot 
1 Logbuch 
1 Fadenspiel-Schnur 
1-2 Fegbürsten 
div. scheppernde Kochutensilien 
Kartoffeln und mehrere Handrüster 
1 Flaschenpost 
2 Flaschen Rum 
Süssigkeiten 
Perlen 
ev. ein Schiffssteuer 
ev. eine Kanonen 
ev. Golddoublonen 
ev.14 Schwerter für den Nahkampf 
ev. Trampolin 
ev. Spiegelkugel 

Kapitän Donnerschlag 

Donnerschlag mit Papagei tritt auf. Während er sich 
seiner Taten rühmen lässt, blickt er selbstgefällig mit 
geschwellter Brust aufs Hafenvolk (Piraten & 
Publikum) hinunter. 

Pirat 1 Er het die ganzi Wält bereist 
vo Trinidad bis Bahrain. 
Me seit ihm Käpt’n Donnerschlag 
und er isch hundsgemein. 
Er isch starch und unschlagbar 
het tuusig Kämpf überläbt. 
Sys Schwärt isch e Gfahr, 
es het Bluet, wo dran chläbt. 

Pirat 2 Vo Grönland bis nach Panama 
het er alles gseh. 
Er redt fliessend hundert Sprache 
u verstah tuet er no viel meh. 
Er isch s gröschte Sprachgenie. 
Laferet mit jedem Yheimische, 
Spanier, Oberaargouer (Aufführungsort) 
sogar mit Wale we’s muess sy. 

Pirat 3 Am Nordpol chunnt ihm einisch eine entgäge, 
200 m läng - dihr stuunet... 
der Donnerschlag macht das nid verläge. 
Wott doch der Wal es Renne mache, 
abe nach Südamerika, ’s isch nid zum Lache. 
Fasch 14 Täg suuse sie dürs Meer 
i eim Garacho, das gfallt am Kapitän sehr! 
Plötzlech het der Wal ke Chraft meh gha 
und ihm der Sieg halt müesse überla. 

Donnerschlag So d Zyt wird knapp 
obwohl es gäb no viel z verzelle. 
Ig lege itz de ab 
u nihme Kurs uf d Seychelle. 

zu den drei Piraten 
Dihr heit das guet gmacht 
u öie Dienscht söll sich lohne: D 
a... und ou für di... e Golddublone! 
zu allen 
I bruuchti no es paar Ma 
mit Chraft u Fröid am Abentüür. 
Aber dihr feige Landratte da, 
Wind u Wälle sy öich nid ghüür! 
De blybet doch dehei 
u schrysset e Stei! 

 
Das Hafenvolk (alle Piraten) kontert mit dem Piraten-
Song. 
Danach verziehen sich die Piraten von Flints 
Mannschaft unauffällig. 

Anheuern 

Donnerschlag Damit dir wüsst, uf was dihr öich ylöt: Die Reis isch ke 
Spaziergang! Me muess hert chönne apacke. - Ou by 
höchem Wällegang u Windsterchi 10 wird nid schlapp 
gmacht. Warmduscher u Sockegletter blybe gschyder 
deheim. Die chöi mir nämlech ou uf üsere Schatzsuechi 
nid bruuche. Dihr heit richtig ghört, mir sueche am 
seelige Kapitän Flint sy Schatz! Das bedütet Rychtum 
und ou Gfahr. Mir sy nid die einzige wo dä Schatz wei 
...!!! - Also, luege mir mal, wär mir chöi bruuche: 
Amälde! 
Mit einem Trampolinsprung landen die Piraten 
jeweils vor Donnerschlag auf dem Schiff (Bühne). 

 
Pirat A nennt seinen Namen. 

Donnerschlag A wie Achtern! Was isch das? 
Pirat A Das isch der hinter Schiffsteil. Waffe u Schiesspulver 

cha me dört guet verstoue. 
Donnerschlag Gschützmeister, aträte! 

Pirat A salutiert und geht aufs Schiff. 
 
Donnerschlag Amälde! 

Pirat B nennt seinen Namen. Die Katze miaut. 
Donnerschlag B wie balanciere! Chöit dihr das? 
Pirat B ruft seine Katze beim Namen. Miteinander 

balancieren sie über ein Hindernis. 
Donnerschlag Takler 1 und Rattenfänger, aträte! 

Pirat B salutiert und geht aufs Schiff. Die Katze folgt 
ihm. 

 
Donnerschlag Amälde! 

Pirat C nennt seinen Namen. 
Donnerschlag C wie Vitamin C? 

Pirat C Das isch guet gäge Skorbut, de geiht me nid kaputt. 
Donnerschlag Schiffsjunge 1, aträte! 

Pirat C salutiert und geht aufs Schiff. 
 

Donnerschlag Amälde! 
Pirat D nennt seinen Namen. 

Donnerschlag D wie Deck? 
Pirat D Das isch es Stockwärk uf eme Schiff. 
Donnerschlag Schiffsjunge 2, aträte! 

Pirat D salutiert und geht aufs Schiff. 
 
Donnerschlag Amälde! 

Zwillinge nennen ihre Namen. 
Donnerschlag Aha, euch gäbti’s im Duopack; E wie Entern? 

Zwillinge ziehen ihre Schwerter und stürzen sich mit 
Kriegsgeheul auf das Schiff. 

Donnerschlag Takler 2+3,chöit grad blybe wo dihr syd! 
 
Donnerschlag Amälde! 

Pirat F nennt seinen Namen. 
Donnerschlag F wie Fägbürste! Für was isch das z bruuche? Er 

übergibt eine Fegbürste. 
Pirat F beginnt eifrig zu schruppen. 
Donnerschlag Schiffsjunge 4, aträte! 
 
Donnerschlag Amälde! 

Pirat G nennt seinen Namen. 
Donnerschlag G wie Gumpe! Er fodert zu einem Sprung aufs Deck 

auf. 
Pirat G zeigt (mit Hilfe des Trampolins) seine Springkunst. 
Donnerschlag Takler 4, aträte! 

Pirat H nennt seinen Namen. 
Donnerschlag H wie Heuer? 
Pirat H Das isch der Lohn. We mir grad derby sy... Ähm, ig 

hätt wölle frage, i weli Lohnklass chunnt me hie und 
wie gseht’s uus mit der Arbeitnähmerversi... 

Donnerschlag explodiert. Klapautermann und Orkanabenand! Ha ig 
mi nid klar usdrückt. Mir sy hie ke Staatsbetrieb für 
Sässelhocker u Schatteparkierer. Abträte! 
Pirat H stellt sich wieder hinten an. 

 
Donnerschlag Amälde! 

Pirat I nennt seinen Namen. 
Donnerschlag I wie Imbiss? 
Pirat I belehrend. Das isch e chlyni Zwüschemahlzyt. 

Imbissmässigi Mannschaftsverpflegig eignet sich ideal 
für d Schiffahrt. - Dür die chlyne aber hüfige Portione 
cha me sofort der Situation entsprächend reagiere. E 
Stund vor em Schiffentere bruucht d Mannschaft 
unbedingt kohlenhydrathaltigi Grütze. By Seechrank-
heit empfile ig ... 

Donnerschlag Das längt! Kombüse-Chef, aträte! - Bi mir aber nid 
sicher öb’s by so viel Theorie würklech öppis zwüsche 
d Zähn git. Es bruucht de no es paar Praktiker! - 
Überhoupt, ig wott keni Rede meh ghöre, nume no 
Antworte. Und zwar kurzschnurz-zäggbumm! 

 
Donnerschlag Amälde! 

Pirat J nennt seinen Namen. 
Donnerschlag J wie Jakobsleiter! Er deutet auffordernd auf die 

Strickleiter. 
Pirat J zeigt seine Kletterkünste. 
Donnerschlag Usguck 1, Aträte! 
Pirat J2 zupft Donnerschlag am Ärmel und zeigt ihm die 

Fadenspiel-Jakobsleiter. 

Donnerschlag Ja was isch de das! E settigi Jakobsleitere han ig ou no 
nie gseh. Du bisch e gschickte Bursch. Amälde! 
Pirat J2 nennt seinen Namen. 

Donnerschlag Usguck 2, aträte! 
 

Donnerschlag Amälde! 
Pirat K nennt seinen Namen. 

Donnerschlag K wie Kombüse? 
Pirat K Das isch d Schiffschuchi. 
Donnerschlag Hilfskoch 1, aträte! 
 
Donnerschlag Amälde! 

Pirat L nennt seinen Namen. 
Donnerschlag L wie Lot! Für was isch das z bruuche? 

Er übergibt ein Handlot. 
Pirat L geht aufs Schiff und zeigt vor. Mit däm cha me d 

Wassertöifi mässe. Die farbige Abschnitte zeige ei Fade 
a. Für d Landratte sy das genau 1,83m. 

Donnerschlag Takler 5, Aträte! 
 
Donnerschlag Amälde! 

Pirat M nennt seinen Namen. 
Donnerschlag M wie Mast? 
Pirat M zeigt. Zvorderscht isch der Fockmast, dä ir Mitti heisst 

Grossmast und der hinderscht Besanmast. 
Donnerschlag Schiffsjunge 4, Aträte! 
 
Donnerschlag Amälde! 

Pirat N nennt seinen Namen. 
Donnerschlag N wie Navigation? 
Pirat N Das isch s Bestimme und Haute vom Kurs uf See. 
Donnerschlag Logbuech-Füehrer, aträte! 

Donnerschlag Amälde! 

Pirat O nennt seinen Namen. 
Donnerschlag O wie Offizier? 
Pirat O Der Stürma isch e Schiffsoffizier. Im Notfall vertritt er 

der Kapitän! 
Donnerschlag Stürma, aträte! 
 
Donnerschlag Amälde! 

Pirat P nennt seinen Namen. 
Donnerschlag P wie Purzelbaum! 
Pirat P macht Purzelbäume. 
Donnerschlag Schiffsjunge 5, aträte! 
 
Donnerschlag Amälde! - Aha, üse Gwärkschafter lat nid lugg. Also no 

e letschti Chance: H wie Handstand! 
Pirat H macht den Handstand. 

Donnerschlag Schatzmeister, aträte! 
 Das wär’s, mir lege ab! Jedä Ma uf sy Poste! 
 
Arbeits-Lied Jede Strophe wird mit entsprechenden Bewegungen 

untermalt... 
 

1. Zieht am Anker alli Ma! Hulabalu,balay... 
2. Setzet d’Sägel alli Ma! Hulabalu,balay... 
3. Vom Mast här weiht es schwarzes Tuech! Hulabalu,balay... 
4. Mir fahre übers wyte Meer! Hulabalu,balay... 
5. S wilde Wasser macht üs nüt! Hulabalu,balay... 

Kartoffeln schälen 

Pirat M Hei, dä Seegang! Mir isch schlächt... 
Pirat F Ou ja, bisch du bleich! Chotz mer ja nid uf ds Deck. 

Tue gschyder d Fische fuetere. 
Pirat M Red mir nid vo Fueter ... 
Pirat F Also, ig fröie mi uf ds Znacht. Was git’s äch Guets? 
Schiffskoch Salzhärdöpfel u Suurchruut mit Trochefleisch. Aber 

Fleisch git’s nume für die, wo ihri Portion Gmües gässe 
hei. Zur Küchenhilfe 1. Du wirsch das genaustens 
kontrolliere! 
Alle Schiffsjungen murren und gucken enttäuscht. 

Küchenhilfe 1 Sälbverständlech Chef! 
Pirat P So gruusig! Ig bi doch ke Pflanzefrässer wie ne Chueh, 

wo muess Milch gä. 
Küchenhilfe 1 Milch isch grad s richtige Stichwort: We du wosch, 

dass dir nach de Milchzähn dyni nöie Bysserli ou grad 
wieder usgheie, söttisch ja ke Gmües ässe! 
Alle Schiffsjungen halten sich erschrocken die Hände 
vor den Mund. 

Schiffskoch Also wäge Vitaminmangel geiht by mir hie niemer z 
Grund. - Scho eher verhungere alli, wöl’s – mit – der – 
Rüschterei – nid – vorwärts - geiht... Blickt die 
Küchenhilfe drohend an. 

Küchenhilfe 1 Uiuiuiii, itz gilt’s Ärnscht! Zum Publikum. Mir wäre 
froh um öii Mithilf! 
Während die Küchenhilfe und weitere Piraten je eine 
Schüssel Kartoffeln auf jede Tischreihe stellen und 
mehrere Rüstmesser ans Publikum verteilen, erklärt 
und startet der Schiffskoch den Kartoffelschäl-
Wettbewerb. 

Schiffskoch Mir zelle itz de uf 100. Die Tischreihe, wo am meiste 
suber grüschteti Härdöpfel ablieferet, gwinnt e Fläsche 
Rum. 

Anschliessend kontrolliert der Kombüsen-Chef die 
eingesammelten Kartoffeln, kommentiert die Schäl-
Resultate und bestimmt den Siegertisch. Die 
Küchenhilfe bedankt sich herzlich bei einzelnen 
Rüstern/Rüsterinnen. 

 
Die (noch untätige) Flint-Mannschaft oder die Ratten 
entfernen die Abfälle. 

 
ev. RATTENTANZ 



 

 
- 1 4 - 

Schatzkarte 

Ausguck 1 Achtung uuffrüschendi Brise vo Steuerbord! Höche 
Wällegang z erwarte! 

Donnerschlag Verstande! - Stürma, uf Kurs blybe. 
Steuermann Aye, aye, Kapitän! - Takler, Sägel dicht halte! 
Takler Verstande! 
Donnerschlag Navigation, Position überprüfe! -Aschliessend by mir 

mälde! 
Logbuch-F. Aye,aye, Kapitän! 

Donnerschlag rollt eine grosse Inselkarte auf. 
Logbuch-F. salutiert. Hie wäri. 
Donnerschlag Es isch ar Zyt, dass ig dir die Charte hie zeige... D 

Schatzinsel-Charte... Da häre geiht üsi Fahrt! Mir dörfe 
nid vom Kurs abcho! 
Der Logbuch-Führer studiert die Karte eingehend 
und vergleicht sie mit Eintragungen in seinem dicken 
Logbuch. 

Logbuch-F. Zu de Seychelle, alles klar Kapitän! Es gseht guet uus! 
We der Wind nid nahlat, umsägle mir scho gly das Kap 
der guten Hoffnung. U de geit’s nordwärts der 
afrikanische Küschte entlang, dahäre ... Zeigt auf die 
Karte. Das chöi mir nid verpasse! 
Die Mannschaft macht grosse Augen und streckt die 
Hälse. Der Papagei krächzt und flattert aufgeregt hin 
und her. 

Donnerschlag zum Papagei. Gäll du freusch di, du kennsch dä Fläck 
Ärde nämlech scho! Zu Publikum & Mannschaft. Dä 
Papagei het am Kapitän Flint ghört. U das hie isch am 
Flint syni Charte. Dihr möchtet sicher wüsse, wie ig da 
derzue cho bi. ’s isch es strubs Abentüür gsy, nüt für 
Milchkaffi-Trinker und Flachwasser-Paddler... 

Flint-Pirat Ig kenne die Insle ou, ha se ömel o scho mal gseh... 
Donnerschlag Klapautermann und Orkanabenand! Was söll das 

heisse? 

Flint-Pirat Das isch ganz eifach. Ig ha vor langer, langer Zyt als 
Schiffsjunge bym Kapitän Flint aghüret. 
Nachdenklich. Zum Glück het er mi denn nid mit uf d 
Insle gno... 

Pirat G Da het der Klapauterma tatsächlech es Oug uf di 
gworfe! - Me verzellt, der Flint heig dä riese Schatz mit 
sächs Matrose uf d Insle bracht u dört vergrabe. U 
zrüggkehrt uf sys Schiff syg er aber allei... 

Flint-Pirat Ja, so isch’s gsi! Er het keni Züge wölle, wo d Lag vom 
Schatz hätte chönne verrate. 

Donnerschlag Das Geheimnis müesse mir lüfte! Ou uf der Inselcharte 
isch der Schatz nid yzeichnet. Aber irgend e Hiwys 
oder e Spur müesst doch uszmache sy... 

Küchenrhythmus 

Die Kombüsenmannschaft ruft zum Essen. Alle 
Piraten holen sich ihr Kochutensil und scheppern und 
lärmen damit... 

Donnerschlag Rueh! Er gibt mit 2 Halben- und 4 Viertelschlägen für 
den anschliessenden Küchenrhythmus das Tempo 
vor... 
Abwechselnd als Tutti oder Soli spielen die Piraten 
ihren Rhythmus in der Länge von zwei 4-
Vierteltakten. Wenn jede der fünf Rhythmusgruppen 
ihr Solo gespielt hat, ist die Mahlzeit beendet. 

Kombüsenmannschaft Isch es rächt gsi? 
Die Piraten bejahen, grölen, rülpsen und verräumen 
die Kochutensilien. 

 




